ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ՓԵՏՐՎԱՐԻ 27-Ի ԹԻՎ 220-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը
Նախագծի ընդունումը պայմանավորված է «Լիդիան Արմենիա» փակ բաժնետիրական ընկերության (այսուհետ՝ նաև Ընկերություն) գործունեության բնականոն ընթացքն ապահովելու նպատակով բյուջետային երաշխիքի թողարկումն ապահովելու անհրաժեշտությամբ։
2. Առաջարկվող կարգավորումների բնույթը
2025 թվականի փետրվարի 27-ի թիվ 220-Ա որոշմամբ Կառավարությունը որոշել է նույն որոշմամբ նախատեսված պայմանները բավարարելու դեպքում «Լիդիան Արմենիա» փակ բաժնետիրական ընկերությանը` Հայաստանի Հանրապետությունում գործող բանկային համակարգից մինչև հինգ տարի մարման ժամկետով մինչև 9 (ինը) տոկոս անվանական տոկոսադրույքով վարկային միջոցներ ներգրավելու նպատակով տրամադրել ընդհանուր մինչև 150,000,000 (մեկ հարյուր հիսուն միլիոն) ԱՄՆ-ի դոլար գումարի չափով բյուջետային երաշխիք (երաշխիքներ)՝ կնքելով համապատասխան պայմանագիր՝ որպես բյուջետային երաշխիքի վճարումից ծագող հետադարձ պահանջի ապահովման միջոց ընդունելով երաշխիքով ապահովված վարկային պարտավորության ապահովման նպատակով հօգուտ առևտրային բանկերի ձևակերպված հաջորդող գրավը:
Նույն որոշմամբ սահմանվել է նաև բյուջետային երաշխիքի բովանդակությունը, որով, որպես բյուջետային երաշխիքով ապահովվող վարկային պարտավորություն նախատեսվել է «Արդշինբանկ» ՓԲԸ-ից, «ԱԿԲԱ ԲԱՆԿ» ԲԲԸ-ից, «ԱյԴի Բանկ» ՓԲԸ-ից, «Ինեկոբանկ» ՓԲԸ-ից և «ԷՎՈԿԱԲԱՆԿ» ՓԲԸ-ից ընդհանուր 150,000,000 (մեկ հարյուր հիսուն միլիոն) ԱՄՆ դոլար գումարի չափով ներգրավվող սինդիկացիոն վարկը:
Ընկերության և առևտրային բանկերի միջև տեղի ունեցած բանակցությունների արդյունքում փոխվել է վարկատու առևտրային բանկերի շրջանակը, ինչով պայմանավորված անհրաժեշտ է փոփոխությունների կատարել նաև Կառավարության 2025 թվականի փետրվարի 27-ի թիվ 220-Ա որոշմամբ հաստատված բյուջետային երաշխիքի բովանդակության մեջ:
3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ ֆինանսների նախարարության կողմից: 
4. Ակնկալվող արդյունքը
[bookmark: _GoBack]Պետության կողմից ֆինանսական երաշխիքի տրամադրումը կնպաստի Ընկերության գործունեության բնականոն ընթացքին Ամուլսարի հանքի շահագործման մեկնարկն ապահովելու համար:
5. Նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների ավելացման կամ նվազեցման բացակայության մասին
Նախագծի ընդունումը կարող է հանգեցնել պետական բոյւջեի եկամուտների ավելացման, իսկ բյուջետային երաշխիքի նյութականացման դեպքում՝ պետական բյուջեի ծախսերի ավելացման մինչև 150,000,000 (մեկ հարյուր հիսուն միլիոն) ԱՄՆ-ի դոլար գումարի չափով։
6.Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է ՀՀ Կառավարության 2021-2026թթ. ծրագրի «ՏՆՏԵՍՈՒԹՅՈՒՆ» բաժնի  2․8 «ԲՆԱԿԱՆ ՌԵՍՈՒՐՍՆԵՐԻ ԿԱՅՈՒՆ ԿԱՌԱՎԱՐՈՒՄ» ենթաբաժնից։

